ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐԱԳԱԾՈՏՆԻ ՄԱՐԶԻ ԹԱԼԻՆ  ՀԱՄԱՅՆՔԻ ԱՎԱԳԱՆԻ

Հայաստանի Հանրապետության Արագածոտնի մարզի 
 Թալինի համայնքապետարան, Գայի -1. Հեռ. 060-75-77-87 
 Էլ.փոստ  talinihamaynqapetaran@list.ru
Ո Ր Ո Շ ՈՒ Մ
<<31>> մարտի  2026 թվական  N 47-Ա
ԹԱԼԻՆ ՀԱՄԱՅՆՔԻ ՄԱՍՏԱՐԱ ԲՆԱԿԱՎԱՅՐԻ ԲՆԱԿԻՉ ՀՐԱՉՅԱ ԴԱՆԻԵԼՅԱՆԻՆ ԱՋԱԿՑՈՒԹՅՈՒՆ ՏՐԱՄԱԴՐԵԼՈՒ ՄԱՍԻՆ

(Զեկ․ Ն․Մելքոնյան)
           Ղեկավարվելով «Տեղական ինքնակառավարման մասին ՀՀ օրենքի 10-րդ հոդվածի 10-րդ կետով և հիմք ընդունելով Թալին համայնքի ավագանու 11․02․2025թ․ N 03-Ն որոշմամբ հաստատված «Թալին համայնքի կամավոր խնդիրները ու դրանց լուծմանն ուղղված սեփական լիազորությունները սահմանելու և իրականացնելու կարգի»-ի 8-րդ կետի 12-րդ ենթակետը և Մաստարա բնակավայրի բնակիչ Հրաչյա Լյուդվիկի Դանիելյանի 17․03․2026թ․ N 056/868 դիմումը՝ Թալին համայնք, Մաստարա բնակավայր, 5-րդ փողոց, տուն 5 հասցեում գտնվող անշարժ գույքի 1/2 բաժնեմասը ձեռք բերելու նպատակով աջակցություն տրամադրելու վերաբերյալ, ինչպես նաև կամավոր խնդիրների լուծման նախաձեռնությունը ուսումնասիրող հանձնաժողովի 20․03․2026թ․-ի դրական եզրակացությունը
Թալին համայնքի ավագանին որոշում է՝
1․Տալ համաձայնություն Թալին համայնքի Մաստարա բնակավայրի բնակիչ Հրաչ Լյուդվիկի Դանիելյանին ՀՀ Արագածոտնի մարզ, Թալին համայնք, Մաստարա բնակավայր, 5-րդ փողոց, տուն 5 հասցեում գտնվող, Տիգրանուհի Երվանդի Սարգսյանին սեփականության իրավունքով պատկանող անշարժ գույքի ½ բաժնեմասը գնելու նպատակով, որպես սոցիալապես անապահով ընտանիքի, 3․000․000 (երեք միլիոն) ՀՀ դրամի չափով աջակցություն տրամադրելու համար։
2. Գումարը փոխանցել առուվաճառքի պայմանագիրը կնքելուց հետո երեք աշխատանքային օրվա ընթացքում վաճառողին, վերջինիս կողմից ներկայացված հաշվեհամարին։
3․ Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
               Կողմ                                                Դեմ                                                   Ձեռնպահ 

ք. Թալին 
31 մարտի 2026թ.  
Որոշման նախագիծը նախապատրաստեց                                                                                                                                                                      
Ն․Մելքոնյան

   Թալին համայնքի ավագանու քննարկմանը ներկայացվող որոշման նախագիծը մշակվել է «Տեղական ինքնակառավարման մասին ՀՀ օրենքի 10-րդ հոդվածի 10-րդ կետով և Թալին համայնքի ավագանու 11․02․2025թ․ N 03-Ն որոշմամբ հաստատված «Թալին համայնքի կամավոր խնդիրները ու դրանց լուծմանն ուղղված սեփական լիազորությունները սահմանելու և իրականացնելու կարգի»-ի 8-րդ կետի 12-րդ ենթակետով և հիմք ընդունելով քաղաքացի Հրաչյա Դանիելյանի  17․03․2025թ․ դիմումը։
Իրավական ակտի ընդունման նպատակը և կարգավորման անհրաժեշտությունը։
Մաստարա բնակավայրի բնակիչ Հրաչյա Դանիելյանը շուրջ 23 տարի կնոջ և երեք երեխաների հետ բնակվում է Մաստարա բնակավայրի նախկին ամբուլատորյայի վթարված շենքում։ Պետական ծրագրի իրականացման շրջանակներում ամբուլատորիայի վթարված շենքի փոխարեն նախատեսվում է կառուցել նոր շենք, ինչի հետևանքով ընտանիքը պետք է ազատի տարածքը։ Հաշվի առնելով այն հանգամանքը, որ Հրաչյա Դանիելյանի ընտանիքը գտնվում է սոցիալապես ծանր վիճակում, չունի հնարավորություն ինքնուրույն լուծելու կենցաղի կազմակերպման հարցը, ուստի նախագծով նախատեսվում է տրամադրել Հրաչյա Դանիելյանին 3․000․000 /երեք միլիոն/ ՀՀ դրամի չափով աջակցություն, որպեսզի ամբուլատորիայի շենքն ազատելուց հետո հնարավորություն ունենա ձեռք բերելու Մաստարա բնակավայր, 5-րդ փողոց, տուն 5 հասցեում գտնվող, Տիգրանուհի Երվանդի Սարգսյանին սեփականության իրավունքով պատկանող անշարժ գույքի ½ բաժնեմասը։ 
  Ելնելով վերոգրյալից, համայնքի ավագանու քննարկմանն է ներկայացվում Մաստարա բնակավայրի բնակիչ Հրաչյա Դանիելյանի բաժնեմասային տուն ձեռք բերելու նպատակով աջակցություն տրամադրելու վերաբերյալ նախագիծը։ 
Իրավական ակտի ընդունման կապակցությամբ այլ իրավական ակտերի ընդունման անհրաժեշտության մասին։ 
Ավագանու որոշման նախագծի ընդունումը առաջացնում է  համայնքի ղեկավարի կողմից իրավական ակտի ընդունման անհրաժեշտություն։
Իրավական ակտի ընդունման կապակցությամբ բյուջեում եկամուտների և ծախսերի ավելացման կամ նվազեցման մասին։
Ավագանու որոշման նախագծի ընդունման կապակցությամբ համայնքի բյուջեում նախատեսվում է ծախսերի ավելացում։
Նախագծով առաջարկվող կարգավորումների բնույթն ու նպատակը։
Նախագիծը կրում է անհատական բնույթ և վերաբերում է միայն դրանում նշված անձին։
Իրավական ակտի կիրառման դեպքում ակնկալվող արդյունքը։
Նախագծի ընդունման արդյունքում հնարավոր է դառնում սոցիալապես անապահով ընտանիքի համար տրամադրվող աջակցությամբ ապահովել բնակարանի ձեռք բերման հնարավորություն։


